
COMUNE DE OTIERI 
     Provìntzia de Tatari  

                                   SETORE TRABALLOS PÙBLICOS E POLÌTICAS DE ACORDU  SOTZIALE                                                                                      
S                                                             SERVÌTZIU 2.2  SERVÌTZIOS A SA PESSONE 

UFÌTZIU SOTZIALE AMMINISTRATIVU 
 

AVISU PÙBLICU 

 
PRO S’ASSIGNATZIONE DE UN’AGIUDU ECONÒMICU NUMENADU 

“INDENNIZU REGIONALE FIBROMIALGIA” (IRF) – ANNU 2023 

 
Sa Responsàbile de su Servìtziu 2.2 – Servìtzios a sa Pessone - Setore Polìticas de Acordu Sotziale 

 
 Bida sa lege regionale n.5 de su 2019 (Règulas pro su reconnoschimentu, sa tzertìfica e sa cura de sa 

fibromialgia), comente mudada dae s’art.12 de sa Lege Regionale n.22 de su 2022 (Normas pro s’agiudu 

e su mezoru de s’economia, normas de tipu istitutzionale e mudamentos de bilàntziu) chi at annantu 

s’art.7-bis, at aprovadu, isperimentende pro su momentu e finas a su 31.12.2024, una mesura pro 

un’agiudu econòmicu numenadu “Indennizu Regionale Fibromialgia” (IRF), cun s’obietivu de fatzilitare 

dae su puntu de vista econòmicu su mezoru de sa calidade de sa vida de sos tzitadinos chi bivent in 

Sardigna suferentes de Fibromialgia. 

 Bida sa Deliberatzione de sa Giunta Regionale n.7/12 de su 28.02.2023 chi at aprovadu sas lìnias de ghia 

in ue bi sunt sos critèrios e sas maneras pro assignare sos contributos a sas pessones suferentes de 

Fibromialgia pro sos annos 2023 e 2024, a sos sensos de s’art.7-bis de sa Lege Regionale n.5 de su 2019, 

annantu dae s’art.12 de sa Lege Regionale n.22 de su 2022, pro una summa in totu paris a èuros  

2.000.000,00 pro s’annualidade 2023 e sa matessi summa pro s’annu 2024; 

 Bida sa pròpia Determinatzione de sa Responsàbile de su Servìtziu n.75 de su 13.03.2023 cun sa cale 

sunt istados aprovados s’avisu chi semus nande e su mòdulu pro sa dimanda. 

 
FAGHET ISCHIRE  

Chi at fatu un’Avisu Pùblicu pro sa presentatzione de sas dimandas pro atzèdere a sa “Assignatzione de 

un’agiudu econòmicu numenadu “Indennizu Regionale Fibromialgia” (IRF) – annu 2023”; 

 
 

ART. 1 OGETU  DE SU  BANDU 

S’avisu chi semus nande règulat sa cunsigna de unu contributu econòmicu numenadu “Indennizu Regionale 

Fibromialgia” (IRF) chi benit dadu comente unu contributu chi non si torrat (una tantum) e sena 

rendicontatzione, paris a èuros 800,00, finas a cantu nde disponet su Bilàntziu Regionale, pro sos tzitadinos 

residentes in su Comune de Otieri in possessu de sa certificatzione mèiga, cun sa data chi non siat a pustis  de 

su 23 de su mese de Nadale 2022, in ue si tzertìficat s’atzertamentu de sa Fibromialgia. 

ART. 2 

TÌTULOS PRO S’APROVATZIONE DE SU CONTRIBUTU  

 

Podent presentare sa dimanda pro s’assignatzione de s’agiudu econòmicu numenadu “Indennizu Regionale 

Fibromialigia” sas pessones in possessu de sos tìtulos chi sighint: 

 èssere residentes in unu comune de sa Sardigna; 

 èssere in possessu de sa tzertificatzione mèiga, cun sa data chi non siat a pustis a su 23 de su mese de 

Nadale 2022 (data de comintzu de sa L.R. n. 22/2022 – comente dae Allegadu a sa Deliberatzione de 

sa Giunta Regionale n.7/12 de su 28.02.2023), chi iscumproet sa tzertìfica; sa tzertificatzione chi amus 

nadu devet èssere dada dae unu Dutore ispetzialista (Reumatologo, Ortopèdicu, Fisiatra) chi at 

cumpetèntzia in sos traballios de su Setore e iscritu a s’Albo, siat dipendente pùblicu che acordados e 

che lìberos operadores; 

 de non benefitziare de àteru agiudu pùblicu cuntzessu solu pro sa tzertìfica de Fibromialgia. 

 
ART. 3 

MESURA E ATRIBUTZIONE DE SU CONTRIBUTU 

 
Su “Indennizu Regionale Fibromialgia” benit dadu comente unu contributu chi non si torrat (una tantum) e 

sena rendicontatzione paris a 800,00 èuros pro ognunu de sos annos 2023 e 2024, finas a cantu nde disponet 

su Bilàntziu Regionale. 

In su casu chi sos dinaris disponìbiles pro s’annu 2023 non diant bastare pro cantu riguardant sos chi nd’ant 

diritu, su contributu de 800,00 èuros benit dadu in resone de sa situatzione econòmica de su benefitziàriu 

carculada impitende sos valores mìnimos de ISEE sòtziu-sanitàriu chi sighint: 

 
                           FÀSCIAS  ISEE POSSÌBILES  RIDUTZIONES 

ISEE finas a èuro 15.000,00 finantziamentu progetu sena minimada 

ISEE incluidu tra èuros 15.001 e èuros 25.000 finantziamentu de su progetu minimadu de su 5% 

ISEE incluidu tra èuros 25.001 e èuros 35.000 finantziamentu de su progetu minimadu de su 10% 

ISEE incluidu tra èuros 35.001 e  èuros 40.000 finantziamentu de su progetu minimadu de su 25% 

ISEE incluidu tra èuros 40.001 e  èuros 50.000 finantziamentu de su progetu minimadu de su 35% 

ISEE incluidu tra èuros 50.001 e  èuros 60.000 finantziamentu de su progetu minimadu de su 50% 

ISEE incluidu tra èuros 60.001 e  èuros 80.000 finantziamentu de su progetu minimadu de su 65% 

ISEE prus de 80.000 finantziamentu de su progetu minimadu de su 80% 

 
                                   ART. 4 ASSIGNATZIONE DE SU CONTRIBUTU  

 
Sos contributos benint assignados a sos chi nch’ant diritu dae su Comune de Otieri chi ghiat su provedimentu 

in sos lìmites de sos dinaris assignados, intro a trinta (30) dies dae cando su dinari nch’est batidu dae sa 

Regione. 

 
ART. 5 

                  ISCADÈNTZIAS  E  MANERAS  DE  PRESENTATZIONE  DE  SAS  DIMANDAS 

Sos interessados a s’assignatzione de su contributu podent presentare sa dimanda a su Comune de Otieri, in 

possessu de sos tìtulos ispetzificados in s’art.2, dae sa die 1 de Abrile 2023 a sa die 30 de Abrile 2023, cun 

una de sas maneras chi sighint: 

- A manu in s’Ufìtziu Protocollu de su Comune de Otieri, Carrera Vittorio Veneto, n.11, in sos oràrios 

in sos cales est abertu a sa zente, in sas dies dae su Martis a su Gioja dae sas oras 09.00 a sas oras 

12.00, impitende sa modulìstica fata a posta (Mòdulu Allegadu A) disponìbile in sa Domo 

Comunale, in su situ Web de su Comune a s’indiritzu: www.comune.ozieri.ss.it in sa setzione 

“Notìtzias”; 

- Pro mèdiu de sa Posta Eletrònica Tzertificada a s’indiritzu: protocollo@pec.comune.ozieri.ss.it 

ispetzifichende in s’ogetu sa dimanda “ INDENNIZU REGIONALE FIBROMIALGIA “ (IRF) 

ANNU 2023; 

- Pro mèdiu de racumandada A/R chi devet èssere imbiada a s’indiritzu mustradu, intro e no a pustis  

de sa data de iscadèntzia, duncas pro èssere atzetada non contat sa data de imbiu de sa matessi; 

 

A sa dimanda  pro èssere ammissa, presentada pro mèdiu de s’impitu de su mòdulu allegadu in custu Avisu 

devent èssere allegados: 

 Unu  documentu de reconnoschimentu de s’interessadu in cursu de valididade; 

 Còpia de su documentu de s’ISEE SÒTZIU SANITÀRIU in cursu de valididade a sa data de 

presentatzione de sa dimanda. 

 Tzertificatzione mèiga, de data no a poi de su 23 de su mese de Nadale 2022 (data de comintzu de sa 

L.R. n.22/2022 – comente fatu a bìdere in s’allegadu a sa Deliberatzione de sa Giunta Regionale 

n.7/12 de su 28.02.2023), in ue est iscrita sa tzertìfica de Fibromialgia; sa tzertìfica chi amus nadu 

devet èssere fata dae unu Dutore Ispetzialista (Reumatologo, Ortopèdicu, Fisiatra) chi at cumpetèntzia 

in sos traballios de su Setore e iscritu a s’Albo, siat dipendente pùblicu, siat acordadu, siat lìberu 

operadore. 

 
                                                                ART.6  RICURSOS 

Sa  graduatòria de sos “Benefitziàrios” at a èssere publicada in su Cuadru Pretòriu online e in su Situ 

Istitutzionale a s’indiritzu www.comune.ozieri.ss.it, e ant a èssere aprovados in mancantzia de ricursos. 

 
Sos interessados podent imbiare ricursu a su Setore Trabàllios Pùblicos e Polìticas de Cuncòrdia Sotziale de 

su Comune de Otieri intro a de deghe (10) dies dae sa publicatzione.  

 

 
                                            ART.9  PUBLITZIDADE  DE SU  BANDU 

Custu Avisu benit fatu a bìdere in su Cuadru Pretòriu On Line e si podet finas agatare in s’Ufìtziu 

Amministrativu de su Servìtziu 2.2 Servìtzios a sa Pessone de su Setore Trabàllios Pùblicos e Polìticas de 

Cuncòrdia Sotziale postu in su segundu pianu de sa Domo Comunale e in su situ web de su Comune a 

s’indiritzu: www.comune.ozieri.ss.it in sa setzione “Notìtzias”. 

 

Responsàbile de su Protzedimentu                                              Sa Responsàbile de su Servìtziu 2.2 

Dutora Francesca Scodino                                              Servìtzios a sa Pessone Dutora Alessandra Zoroddu 

 

 

 

 

 

 

 

Tradutzione a cura de s’Isportellu de Limba Sarda de Otieri  

Progetu “Inoghe Puru” Annualidade 2022 

 Finantziadu dae sa RAS cun sa L482/99 e cun sa L.R.22/2018 

